
Nd. 198. Frumvarp til laga [91. mál]
um breyting á lögum nr. 116 30. des. 1943, um ættaróðal og erfðaábúð.

Frá landbúnaðarnefnd.

1. gr.
Stafliður d. í 1. gr. laganna orðist þannig:
Að jörðin sé ekki veðbundin öðrum lánsstofnunum en Byggingarsjóði í Bún-

aðarbanka Íslands og Ræktunarsjóði Íslands eða þeim lánsstofnunum, er koma í
þeirra stað, verði verkefni þessara sjóða breytt eða þeir lagðir niður.

2. gr.
Fyrsti og annar málsl. 12. gr. laganna orðist þannig:
Heimilt er óðalsbónda að taka lán með veði í óðalinu, til húsabóta eða annarra

varanlegra umbóta á jörðinni, í Byggingarsjóði Búnaðarbanka Íslands og Ræktunar-
sjóði íslands, samkvæmt þeim reglum, er um slík lán gilda á hverjum tíma.

3. gr.
45. gr. laganna orðist þannig:
Heimilt er ábúendum þeirra jarða, sem byggðar eru eftir lögum þessum, að taka

lán með veði í jörðinni, til varanlegra húsabóta og annarra umbóta á jörðinni, í
Byggingarsjóði í Búnaðarbanka Íslands og Ræktunarsjóði Íslands, samkvæmt þeim
reglum, er um slík lán gilda á hverjum tíma. Ákvæði ábúðarlaganna um skyldu til
húsabóta gilda eigi að því er snertir jarðir, sem byggðar eru samkvæmt lögum
þessum.

Greinargerð.

Frumvarpið er flutt samkv. tilmælum landbúnaðarráðherra og fylgdi því svo
hljóðandi greinargerð:

Frumvarpið er samið af nýbýlastjórn, og fylgir því bréf stjórnarinnar, dags.
3. des. 19L19, svo hljóðandi:

"Í lögum nr. 116 30. des. 1943, um ættaróðal og erfðaábúð, eru í III. kafla, 12. gr.,
fyrirmæli, er takmarka mjög veðbindingu óðalsjarða, þannig að lán, sem tekin eru
með veði í óðalinu, til húsabóta og annarra varanlegra umbóta á jörðinni, mega aldrei
nema hærri upphæð en 100% af fasteignamatsverði landsins, en þó ekki yfir 65%
af heildarmati óðalsins.

Frá því að lög þessi voru sett, hafa orðið þær breytingar, að hlutfallið milli
fasteignamats jarða og framkvæmdakostnaðar við umbætur á jörðunum hefur stór-
kostlega raskazt. Fasteignamatið, sem framkvæmt er 1939-42, er grundvallað á öðr-



um og lægri verðmæli og helzt óbreytt enn um langt skeið. Umbótakostnaður, bæði
ræktun og húsabætur. hafa síðan farið hækkandi frá ári til árs, þetta hefur leitt til,
að lánsheimild sú, er í lögunum felst, er nú allsendis ófullnægjandi fyrir þá, sem
þurfa að gera umbætur á óðalsjörðum, enda þótt láns- og veðsetningarheimildin á
þeim tíma, sem lögin voru sett, væri fullnægjandi fyrir aðila.

Í fyrstu eftir að lögin um ættaróðal og erfðaábúð voru sett, voru það einkum
þær jarðir, sem gerðar voru að ættaróðul um, er upp höfðu verið byggðar og á höfðu
verið gerðar varanlegar ræktunarumbætur. Með lögum um sölu þjóðjarða og kirkju-
jarða, er samþykkt voru á Alþingi 1946, er tilskilið, að þjóð- og kirkjujarðir, sem
ábúendur kaupa samkvæmt þeim lögum, séu gerðar að ættaróðali. Hafa síðan farið
fram allmargar jarðasölur eftir þeim lögum. Flestar þessar jarðir eru lítt upp byggðar
að varanlegum húsakosti og skammt á leið komnar með ræktun sína. Hafa margir
þessara aðila leitað lána í byggingarsjóði og ræktunarsjóði, en vegna hins þrönga
takmarks, sem sett el' um veðhæfi óðalseigna, hafa þeir ekki getað fengið föst lán
úr þessum sjóðum, er þeim sé nokkur stuðningur að, þegar miðað er við, hverju til
umbótanna hefur verið kostnað.

Það er ljóst, að útilokun frá lánsmöguleikum getur leitt til þess, að óðalsjarðir
falli úr ábúð og fari í eyði, ef eigendur þeirra geta ekki komið upp á þeim húsa-
kosti og nauðsynlegri ræktun með viðhlítandi lánskjörum.

Það er gert ráð fyrir því í frumvarpi þessu, að óðalsréUarjarðir hafi þá láns-
aðstöðu, er lög um landnám, nýbyggðir og endurbyggingar í sveitum, svo og Rækt-
unarsjóður Íslands, veita öðrum jörðum í landinu, en þau lög, er um þessar stofn-
anir gilda, fela í sér takmarkanir Um lánveitingar, sem telja má, að tryggi nægilega,
að fé, sem lánað er út á jarðirnar, fari til nauðsynlegra framkvæmda, er bæti bú-
rekstraraðstöðu jarðarinnar, og að jarðirnar verði þó ekki of hlaðnar veðskuldum.

Með tilliti til þessa er þess óskað, að hið háttvirta landbúnaðarráðuneyti taki
til velviljaðrar athugunar meðfylgjandi breytingartillögur við lög um ættaróðal og
erfðaábúð varðandi framangreind atriði.

Virðingarfyllst,

Pálmi Einarsson
landnámsstj óri,

Til landbúnaðarráðuneytisins."


